
1] Jy vra in jouself, wat is dit aan hierdie dans wat vir 
My so veragtelik en onaangenaam is, en daarom so 
verdoemlik? - O, jou swaksinnige mens, wat ander 
mense vrees, en in jou vrees dinge ervaar wat Ek slegs 
aan die dapperes bekendmaak. Ek het vir jou (groot) 
dinge vertel en die sluier van jou oë verwyder, maar jy 
hou vas aan die oordeel van die mense en vrees hulle 
sluheid uitermatig, en dink nie daaraan dat Ek bo alle 
mense uitreik nie. 
2] En sou jy ook aan My dink, doen jy dit steeds in 
vrees, wat uiteindelik jou hart sal toesluit en jou dan 
blind maak soos 'n mol en jou ore verstop met 
allerhande drek, sodat jy My Stem verder nooit weer 
in jou kan verneem nie, indien jy nie jou vrees van nou 
af ernstig uitban, - dit wat tot niks anders as loutere 
onsin lei nie. 
3] Kan jy jou voorstel dat Ek Satan sal gebruik om 
iemand aan te spoor tot deemoed, sagmoedigheid, 
geduld, volharding, selfs om My lief te hê en van 
daaruit sy naaste, tot streng gehoorsaamheid aan die 
koning en aan elke bestaande kerk en dit alles in die 
gees en in alle waarheid lewend te vermaan? - Ek sê 
vir julle, hy wat dit beweer, is die een wat met alle 
geweld deur Satan gelei word! Vir diegene moet julle 
bid, soos ook vir die ganse Roomse Kerk, dat hulle die 
onsin sal insien en erken wat sy het in My Gees, in My 
liefde en in My Waarheid, anders word haar uitvlug 
onverwyld aan die gang gesit. Want wie My Naam 
liefhet en dit in sy hart wil verheerlik, is vir My en nie 
teen My nie. 
4] Maar hoe kan iemand uit die ryk van Satan My 
Naam noem, aangesien daar in Satan niks van My 
Naam, wat My ewige Liefde is, ooit kan voorkom nie, 
en aangesien Satan die mees genadelose teenpool is 
van die Liefde en aldus slegs die kern is van 
Goddelike toorn, 'n wese wat geskei is van alle Liefde. 
5] Maar as iemand 'n woord wil uitspreek om ŉ saak 
mee aan te dui, moet hy eers die beginsel in en uit 
homself begryp, of ten minste moet hy die vermoë in 
homself hê om so 'n begrip te kan verwerf, sodat dit 
vir die tong moontlik word om dit uit te spreek. Hoe 
kan iemand byvoorbeeld "vader" op die Japannese 
wyse uitspreek, of enige begrip wat vir hom heeltemal 
vreemd is en wat slegs as 'n geheim vir hierdie volk 
bekend is - as daardie taal vir hom heeltemal vreemd 
is en, tweedens, vanweë sy domheid die vermoë 
kortkom, sodat hy nooit eers in sy eie moedertaal sal 
kan praat nie, wat nog te sê Japannees? 
6] En tog sê Ek: Dit sou tog makliker wees om die 
doofstommes Japannese woorde te laat praat as om 
Satan die Naam van My liefde te laat praat. Die bose 
geeste kan slegs wêrelds handel en tallose mense 
verblind en verlei tot elke denkbare passie, soos 
magsug, hoogmoed, trots, hebsug, afguns, haat, 

hoerery, wellus, dans, gulsigheid, vraatsug 
ensovoorts. En in hierdie verband is My onuit-
spreeklike Naam vir hulle oorbodig. En as wêreldse 
mense nie van My wil hoor nie en My Naam vir hulle 'n 
gruwel is en hulle dit verafsku, hoeveel te meer moet 
dit vir Satan gruwelik en oneindig verwerplik wees! 
7] Maar wie My Naam sonder vrees bely en liefhet, dit 
is JaHshua, die "Seun" van die lewende God of die 
"Woord" of die "Liefde" van die Vader, hy het ook die 
Vader lief en kan onmoontlik teen die Heilige Gees 
wees, Wie van beide is, maar vir Hom en deur en deur 
met Hom vervul. Hoe en wat kan Satan dan in toorn 
en alle valsheid daarmee te make hê, wanneer die 
Gees van ewige Liefde alles opnuut skep vanuit God 
die Vader, en aldus deur die Seun?! 
8] O sien dit en wees altyd onbevrees! Want My 
koninkryk moet altyd onder baie beproewinge 
aangegryp word. En die ware Liefde moet altyd die 
vuurtoets deurstaan, soos suiwer goud, wat sonder so 
'n toets My nie werd is nie. 

9] Kyk na die ryk jongman in die Evangelie en jy sal 
dadelik daar merk, hoe ver hy van My Ryk af was. En 
betrag die saad onder die dorings (wellus, ensovoorts), 
watter vrugte kan daar te voorskyn kom! - Wees 
daarom nie soos hierdie jongman nie, en nie soos die 
saad onder die dorings nie, maar wys My die goud 
van julle liefde en julle sal lewe! 
10] Wat dan die vraag oor dans betref, het Ek reeds 
voldoende getoon watter welgevalle Ek daarin het en 
watter gevolge dit het. Net dit voeg Ek by, dat 
niemand onder enige naam en op enige wyse hom 
mag verontskuldig nie, anders raak hy nooit van sy 
"Draaier" ontslae nie. Want soos daar so 'n wurm in 
die brein is, as 'n bose siekte, wat jy die draaier noem, 
so is daar ook 'n "geestelike draaier" wat baie 
moeiliker is om van te genees as die natuurlike een, en 
wat nou 'n algemene plaag geword het. 
11] Ouers wat hulle kinders laat onderrig in dans lê 
hulself 'n groot verantwoordelike las op die hals, as 
hulle kinders dalk daardeur deur enige bose geeste 
bedorwe word. Dalk die meisies in hul vrugbaarheid, 
in hul reiniging, in hul heimlike versugting, in hul 
sedelikheid van hart, in ware geloof en in hul suiwer 
liefde vir My, en van daar eenmaal vir 'n noodwendige 
maat, in hul huislike ywer en in ware Christen deug, 
geduld, sagmoedigheid, volharding in alle beproe-
wings en nood, ja selfs in die vrome vrolikheid wat so 
nodig is vir elke vrou, die tydlose soberheid, frisheid, 
vrolikheid en lewendigheid van haar kuise gemoed en 
stille gemoedsrus. Of die seuns vanweë hulle onwillig-
heid tot enige ernstige besinning in die vrees van God, 
betrokke sal raak, deur geheime versugting, met die 
voortydige ontwikkeling van die seksdrang, en daar-
deur ook in alles wat My, die Outeur van alles wat 
goed en waar is wat die Liefde betref, aangaan. Kyk, 
soos wat sulke dinge gebeur en ook noodwendig moet 

gebeur, dink nou self, wie daaraan skuldig is en wie 
eenmaal verantwoording moet doen! 

12] En julle sal dan wees soos daardie vyeboom wat 
vrugteloos daar gestaan het, terwyl hy My 
uitgehonger gesien het onder sy takke. Want julle 
ouers is sulke vyebome, maar julle kinders is die 
vrugte. Maar as hulle op een of ander manier deur die 
bekende "Draaier" geraak word, sal die bloeisels en 

vrugte voortydig van die takke val. En wanneer die 
Meester verbykom en die boom leeg vind, sal Hy 
daarmee doen wat Hy met daardie vyeboom gedoen 
het! Let wel hierop, julle ouers, en bedink wie Hy is 
wat hierdie dinge aan julle sê! 
 
 
 


